Сергей Гапликов удж кузя локтіс Чилимдін районӧ

Коми Республикаса юрнуӧдлысь ветліс Мӧскашор сиктса ыджыд фермерскӧй овмӧсӧ да видлаліс видз-му овмӧсӧн веськӧдлысь Лидия Каневакӧд агрокомплекс сӧвмӧдан позянлунъяс. Сергей Гапликов пуктіс дінмуса Видз-му овмӧс да сёян-юан министерство водзын мог видлавны, кыдзи позьӧ фермерскӧй овмӧс подув вылын котыртны  ыжъясӧс быдтан да налысь пӧрӧда паськӧдан шӧрин.

Кыдзи висьталіс агропредприятиеӧн веськӧдлысь, печорскӧй пӧрӧда ыжъяслы 500 юр вылӧ гид стрӧитӧм серти инвестиционнӧй бала збыльмӧдӧны 2012 восянь. Сьӧмӧн могмӧдӧмыс лоис 18,7 миллион шайт - [16,8 миллион шайт - республиканскӧй сьӧмкуд, 1 миллион шайт – «Чилимдін» МР МЮ-лӧн сьӧмкуд, 867 сюрс шайт – ас сьӧм - Пасйӧд]. Ӧнія кадӧ фермаын видзӧны сюрс джынйысь унджык ыж да неыджыд мӧс стада. 

Матысса планъясын - паськӧдны производство да содтыны скӧтлысь юр лыд. Индӧм планъяс збыльмӧдӧм могысь колӧ стрӧитны гырысь скӧтлы 50 юр вылӧ выль жыр. Тайӧ содтас видз-му овмӧс прӧдукция кык пӧв да унджык, лӧсьӧдас содтӧд уджалан местаяс, кыпӧдас производстволысь чӧжӧс, могмӧдас йӧзӧс бур сёян-юанӧн. Кыдзи юӧртіс Сергей Гапликовлы Чилимдін районса юрнуӧдлысь Алексей Поздеев, районса администрациялӧн решениеӧн сетӧма тайӧ могъяс вылӧ муниципальнӧй районса сьӧмкудйысь 500 сюрс шайт сьӧм.

Нӧшта ӧти мог, кутшӧм сулалӧ предприятие водзын, тӧварнӧй яй вузалӧмсянь вуджны племеннӧй яй вузалӧмӧдз. Тайӧ содтас вузасьӧм, а сідзкӧ лоас содтӧд сьӧм овмӧс сӧвмӧдӧм да выль проектъяс збыльмӧдӧм вылӧ да содасны уна сикас тшупӧда сьӧмкудйӧ вот мынтысьӧмъяс. 

Дінмуса юрнуӧдысь донъяліс уджӧ пырӧдчӧмсӧ да тӧдчӧдіс дінмуса Видз-му овмӧс да сёян-юан министерство водзын пуктӧм могсӧ.


